Nafarroako Parlamentuko Mahaiak, 2018ko ekainaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea María Teresa Sáez Barrao andreak aurkeztutako gaurkotasun handiko galdera, nagusikeriaz egindako sexu-abusuak direla-eta Nafarroako Auzitegiko Bigarren Sekzioak bederatzina urtera kondenatutako bost gazteak behin-behinean aske uzteari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Hurrengo Osoko Bilkuran izapidetzea.
Iruñean, 2018ko ekainaren 25ean
Lehendakaria: Ainhoa Aznárez Igarza
GALDERAREN TESTUA
Podemos-Ahal Dugu talde parlamentarioari atxikitako foru parlamentari Teresa Sáez Barrao andreak, Legebiltzarreko Erregelamenduan xedatuaren babesean, gaurkotasun handiko honako galdera hau aurkezten du, Herritarrekiko eta Erakundeekiko Harremanetako kontseilari Ana Ollo andreak ekainaren 28ko Osoko Bilkuran ahoz erantzun dezan:
Ikusita behin-behinekoz aske utzi direla nagusikeriaz egindako sexu-abusuak direla-eta Nafarroako Auzitegiko Bigarren Sekzioak bederatzina urtera kondenatutako bost gazteak, emakumeen aurkako indarkeriaren arloan Nafarroan indarrean dagoen legediaren –14/2015 Foru Legea– eta sententziari jarritako errekurtsoaren testuinguruan, Nafarroako Gobernuak zer balorazio egiten du eta, kasua bada, zer neurri hartuko du lege horretan nahiz beste batzuetan oinarrituta egiazko babesa eta autonomia ziurtatzeko emakumeei sexu-indarkeriaren aitzinean?
Iruñean, 2018ko ekainaren 22an
Foru parlamentaria: Teresa Sáez Barrao
